
მოკლე შინაარსი

  
ახალგაზრდების განვითარების ხელშეწყობა მნიშვნელოვანია ქვეყნის დემოკრატიულ 
განვითარებაში მათი განსაკუთრებული როლის გათვალისწინებით. საქართველოს 
ევროპული ინტეგრაციის გზაზე წინსვლის კვალდაკვალ კი ახალგაზრდებისთვის სულ 
უფრო მეტი შესაძლებლობების ფანჯარა იხსნება. მათ შორის, – განათლებისა და 
ეკონომიკური გაძლიერების კუთხით. თუმცა პროექტის „ცვლილებებზე ორიენტირებული 
ახალგაზრდების ხელშეწყობა საქართველოში“ ფარგლებში შექმნილი სამუშაო თემატური 
ჯგუფის მიერ ჩატარებულმა კვლევამ ცხადყო, რომ ევროკავშირის მიერ უზრუნველყოფი-
ლი  შესაძლებლობების ათვისებისას ახალგაზრდები არაერთ გამოწვევას აწყდებიან.

წინამდებარე ანგარიშით შესაძლებელია, სამ სამიზნე რეგიონში – კახეთში, შიდა 
ქართლსა და სამეგრელოში 18-34 წლის ასაკობრივი კატეგორიის ახალგაზრდების მიერ 
ევროკავშირის მიერ უზრუნველყოფილი საგანმანათლებლო და ეკონომიკური შესაძლე-
ბლობების ათვისება და ამ თვალსაზრისით მათ წინაშე არსებული გამოწვევები შეფასდეს. 
ასევე, კვლევაში გააანალიზებულია ის მთავარი მიზეზები, რომლებიც ახალგაზრდებს 
ხელმისაწვდომი პროექტების ათვისებასა და აღნიშნული მიზეზების აღმოფხვრის მიზნით, 
შესაძლო საუკეთესო გზების განხილვაში ხელს უშლის. 
 
საკვანძო სიტყვები: ევროკავშირი, ევროინტეგრაცია, საქართველო, ახალგაზრდები, 
საგანმანათლებლო სიკეთეები, ეკონომიკური სიკეთეები.

შესავალი

დემოკრატიულ საზოგადოებებში ახალგაზრდობა გადამწყვეტ როლს თამაშობს ქვეყნის 
სოციალურ და ეკონომიკურ განვითარებაში. საქართველოს ეროვნული სტატისტიკის 
თანახმად, საქართველოს 3.72 მილიონი მოსახლის დაახლოებით მეოთხედი 15-34 
წლის ახალგაზრდები არიან (საქსტატი 2021). შესაბამისად, დემოკრატიული ქვეყნის 
მშენებლობისთვის მნიშვნელოვანია, რომ მათი მოსაზრებები და ინტერესები მაქსიმალუ-
რად იყოს გათვალისწინებული. არაერთ კვლევაშია ხაზგასმული ახალგაზრდების როლი 
და მნიშვნელობა ქვეყნისთვის გარდამტეხ პროცესებში (CRRC, 2021) (GFSIS, 2021). 
ევროინტეგრაციის პროცესისა და სიკეთეების შესახებ ახალგაზრდების პოზიტიური 
დამოკიდებულება და სათანადო ინფორმირებულობა ევროინტეგრაციის გზაზე  საქართ-
ველოს წარმატებისთვის უმნიშვნელოვანესია. 

სარჩევისწორედ მათი აქტიურობით არის შესაძლებელი გარდამტეხი ტრანსფორმაცია 
არამხოლოდ ქვეყნის შიგნით, არამედ რეგიონის განვითარების დონეზე. ამიტომაც 
აუცილებელია მათი მხარდაჭერა, რაც ახალგაზრდებისთვის როგორც ცოდნისა და 
უნარების ათვისებისთვის ხარისხიან სერვისებზე ხელმისაწვდომობას, ისე მათი 
უფლებების დაცვას, საჭიროებების კვლევასა და მათზე რეაგირებას გულისხმობს. 
ევროკავშირი აცხადებს, რომ მისი მიზანია, პარტნიორ ქვეყანასთან ერთად, 
ახალგაზრდებს სწავლის, მუშაობის, საზოგადოებრივ ცხოვრებაში მონაწილეობისა და 
საკუთარი პოტენციალის გამოყენების შესაძლებლობები შეუქმნას (ლია წულაძე, 2020). 
ევროკავშირის მხარდაჭერით არსებობს: მოკლევადიანი და გრძელვადიანი გაცვლითი 
პროგრამები, არაფორმალური განათლების ტრენინგები, მცირე, საშუალო და მსხვილი 
ბიზნესის ხელშემწყობი ეკონომიკური პროგრამები, ევროკავშირის ქვეყნებში 
თავისუფალი ვაჭრობის შესაძლებლობები და პროექტები, რომლებიც ცოდნის ამაღლების 
თუ წარმოების ამუშავების შანსებს იძლევა. მიუხედავად ამისა, ახალგაზრდები 
აღნიშნავენ, რომ საკუთარ პოტენციალს სრულფასოვნად ვერ იყენებენ და მთელ რიგ 
შესაძლებლობებზე წვდომას მოკლებულნი არიან (ფრიდრიხ ებერტის ფონდი და 
ახალგაზრდობის სააგენტო, 2021). კვლევის მიზანს სწორედ იმ გარემოებების შესწავლა  
წარმოადგენს, რომლებიც მათ ევროკავშირის მიერ უზრუნველყოფილი შესაძლებლობე-
ბის ათვისებაში უშლით ხელს. 

აღსანიშნავია, რომ ევროკავშირთან ერთად მნიშვნელოვანია ცენტრალური მთავრობისა 
და ადგილობრივი თვითმმართველობების როლი, რომელთაც საქართველოში ახალგაზ-
რდების რეალური საჭიროებების ცოდნა და მათთვის ხელმისაწვდომი, ხარისხიანი 
სერვისების მიწოდების პასუხისმგებლობა აკისრიათ.

კვლევის ანგარიშში ერთგვარად შეჯამებულია ევროკავშირის ეკონომიკური და 
საგანმანათლებლო მხარდაჭერა საქართველოსადმი და წარმოჩენილია, თუ როგორაა ეს 
მხარდაჭერა აღქმული, რამდენად სწორადაა სამიზნე ჯგუფამდე მიტანილი და ათვისებუ-
ლი. აღნიშნული განსაკუთრებით მნიშვნელოვანია ახალგაზრდებში ევროპისადმი სკეპტი-
კური განწყობების შესამცირებლად, ისევე როგორც საქართველოს ევროკავშირში 
გაწევრიანების მხარდასაჭერად და  ახალგაზრდების ქვეყნის პოლიტიკურ პროცესებში 
მეტად ჩართულობისათვის. შესაბამისად, იმის დასადგენად, რამდენად აქვთ ახალგაზრ-
დებს ინფორმაცია, ხელმისაწვდომია თუ არა მათთვის  ევროინტეგრაციის სიკეთეები და 
რა ბარიერები არსებობს ამ მიმართულებით,  კვლევა სამ რეგიონში ჩატარდა: შიდა 
ქართლში, კახეთსა და სამეგრელოში. ანგარიშში წარმოდგენილია, როგორც ახალგაზრ-
დების პოზიცია, ისე კერძო, საჯარო, არასამთავრობო სექტორების თანამშრომლების 
შეხედულებები, საკონსულტაციო ჯგუფების მოსაზრებები და ევროკავშირის ოფიციალური 
წარმომადგენლობის მონაცემები. საკითხის მრავალმხრივი გაანალიზების შედეგად 
შემუშავებულია რეკომენდაციები, რომლებიც, ავტორთა აზრით, პროცესის ეფექტურად 
წარმართვას შეუწყობს ხელს.

მეთოდოლოგია

კვლევის მეთოდები

კვლევის მიზნისა და ამოცანების გათვალისწინებით,  შეირჩა თვისებრივი მეთოდები, 
კერძოდ: სამაგიდე კვლევა, სიღრმისეული ინტერვიუ და ფოკუსჯგუფი. საწყის ეტაპზე 
სამუშაო ჯგუფმა საკვლევ საკითხთან დაკავშირებით არსებული ლიტერატურა შეისწავლა, 
რის საფუძველზეც ინტერვიუს გზამკვლევი და ფოკუსჯგუფის სადისკუსიო გეგმა შექმნა. 

სამიზნე ჯგუფები

კვლევის ფარგლებში 9 ფოკუსჯგუფის შეხვედრა 3 რეგიონის საუნივერსიტეტო ქალაქებში 
ჩატარდა. თითოეულ რეგიონში ფოკუსჯგუფის შეხვედრები სხვადასხვა ასაკის ახალგაზრ-
დებთან გაიმართა (იხ. დანართი 1). 

გარდა ამისა, ჩატარდა 9 სიღრმისეული ინტერვიუ როგორც ინდივიდუალურად, ასევე – 
ჯგუფურად: ევროკავშირის დელეგაციის წარმომადგენელთან, გაეროს სურსათისა და 
სოფლის მეურნეობის ასოციაციის (FAO) წარმომადგენელთან, ლაგოდეხის ადგილობრი-
ვი განვითარების ჯგუფის (LAG) დირექტორთან, ლაგოდეხის სოფლის მეურნეობის 
განვითარების სააგენტოს საკონსულტაციო ცენტრის თანამშრომელთან, გორის, თელავი-
სა და ჩხოროწყუს მუნიციპალიტეტების მერიების წარმომადგენლებთან, კოოპერატივ 
„ოსტატი მეფუტკრის“ თავმჯდომარესთან და შიდა ქართლში კერძო სექტორის წარმომა-
დგენელთან.

კვლევის შეზღუდვები

კვლევის განხორციელებისას ერთ-ერთ მნიშვნელოვან შეზღუდვას საკვლევ საკითხთან 
დაკავშირებით ლიტერატურის სიმწირე წარმოადგენდა. სამაგიდე კვლევის ფარგლებში, 
შესწავლილი იქნა სხვადასხვა ორგანიზაციისა თუ ავტორის მიერ სხვადასხვა დროს 
ჩატარებული კვლევები/სამეცნიერო ნაშრომები, თუმცა ისინი უშუალოდ ევროკავშირის 
მიერ ახალგაზრდებისთვის უზრუნველყოფილ საგანმანათლებლო და ეკონომიკური 
შესაძლებლობებს ან ამ შესაძლებლობების ათვისების კუთხით ახალგაზრდების წინაშე 
არსებულ გამოწვევებს არ შეეხებოდა. შესწავლილი ლიტერატურა, ზოგადად, დემოკრა-
ტიული განვითარებისა და ეკონომიკური ზრდის თვალსაზრისით ახალგაზრდების როლს 
უსვამდა ხაზს, რაც საკვლევი თემის ფართო სპექტრით გაანალიზების შესაძლებლობას 
ართულებდა.



ფოტო: ზუგდიდის ახალგაზრდული სათათბირო

მეთოდოლოგია

კვლევის მეთოდები

კვლევის მიზნისა და ამოცანების გათვალისწინებით,  შეირჩა თვისებრივი მეთოდები, 
კერძოდ: სამაგიდე კვლევა, სიღრმისეული ინტერვიუ და ფოკუსჯგუფი. საწყის ეტაპზე 
სამუშაო ჯგუფმა საკვლევ საკითხთან დაკავშირებით არსებული ლიტერატურა შეისწავლა, 
რის საფუძველზეც ინტერვიუს გზამკვლევი და ფოკუსჯგუფის სადისკუსიო გეგმა შექმნა. 

სამიზნე ჯგუფები

კვლევის ფარგლებში 9 ფოკუსჯგუფის შეხვედრა 3 რეგიონის საუნივერსიტეტო ქალაქებში 
ჩატარდა. თითოეულ რეგიონში ფოკუსჯგუფის შეხვედრები სხვადასხვა ასაკის ახალგაზრ-
დებთან გაიმართა (იხ. დანართი 1). 

გარდა ამისა, ჩატარდა 9 სიღრმისეული ინტერვიუ როგორც ინდივიდუალურად, ასევე – 
ჯგუფურად: ევროკავშირის დელეგაციის წარმომადგენელთან, გაეროს სურსათისა და 
სოფლის მეურნეობის ასოციაციის (FAO) წარმომადგენელთან, ლაგოდეხის ადგილობრი-
ვი განვითარების ჯგუფის (LAG) დირექტორთან, ლაგოდეხის სოფლის მეურნეობის 
განვითარების სააგენტოს საკონსულტაციო ცენტრის თანამშრომელთან, გორის, თელავი-
სა და ჩხოროწყუს მუნიციპალიტეტების მერიების წარმომადგენლებთან, კოოპერატივ 
„ოსტატი მეფუტკრის“ თავმჯდომარესთან და შიდა ქართლში კერძო სექტორის წარმომა-
დგენელთან.

კვლევის შეზღუდვები

კვლევის განხორციელებისას ერთ-ერთ მნიშვნელოვან შეზღუდვას საკვლევ საკითხთან 
დაკავშირებით ლიტერატურის სიმწირე წარმოადგენდა. სამაგიდე კვლევის ფარგლებში, 
შესწავლილი იქნა სხვადასხვა ორგანიზაციისა თუ ავტორის მიერ სხვადასხვა დროს 
ჩატარებული კვლევები/სამეცნიერო ნაშრომები, თუმცა ისინი უშუალოდ ევროკავშირის 
მიერ ახალგაზრდებისთვის უზრუნველყოფილ საგანმანათლებლო და ეკონომიკური 
შესაძლებლობებს ან ამ შესაძლებლობების ათვისების კუთხით ახალგაზრდების წინაშე 
არსებულ გამოწვევებს არ შეეხებოდა. შესწავლილი ლიტერატურა, ზოგადად, დემოკრა-
ტიული განვითარებისა და ეკონომიკური ზრდის თვალსაზრისით ახალგაზრდების როლს 
უსვამდა ხაზს, რაც საკვლევი თემის ფართო სპექტრით გაანალიზების შესაძლებლობას 
ართულებდა.

სარჩევირეპრეზენტაციულობა

3 რეგიონში, ჯამში, 9 ფოკუსჯგუფის შეხვედრა გაიმართა, რაც რეგიონული განზოგადების 
შესაძლებლობას არ იძლევა. თუმცა, უნდა აღინიშნოს, რომ არათუ ერთ რეგიონში, 
არამედ სხვადასხვა რეგიონში ჩატარებული ფოკუსჯგუფის შეხვედრების დროსაც  
პასუხები ხშირად მეორდებოდა, რაც ზოგადი სურათის დანახვის საშუალებას იძლევა. 
გამომდინარე იქიდან, რომ კვლევაში მონაწილე ახალგაზრდები თავიანთ რეგიონებში 
საზოგადოების აქტიურ და მოტივირებულ ნაწილს წარმოადგენენ, შედეგების განზოგადე-
ბა არ არის მართებული, რადგან კვლევაში ახალგაზრდების მხოლოდ ერთი ჯგუფი იღებ-
და მონაწილეობას. მიუხედავად ამისა, კვლევისას ძირითადი ტენდენციები მაინც გამოი-
კვეთა.

თავი 1. ახალგაზრდების მიერ ევროკავშირის
საგანმანათლებლო შესაძლებლობების ათვისება

1.1 არსებული შესაძლებლობების მიმოხილვა

ახალგაზრდებისთვის ხარისხიანი განათლება და მრავალფეროვანი საგანმანათლებლო 
სერვისების მიწოდება  განსაკუთრებით მნიშვნელოვანია მათი ქვეყნის განვითარების 
პროცესში მონაწილეობისა და ევროკავშირის ქვეყნებთან დაახლოების მიზნით.  

ევროკავშირის ქვეყნების საგანმანათლებლო სისტემისგან განსხვავებით, სამწუხაროდ,  
საქართველოს განათლების სისტემა ახალგაზრდების საჭიროებებსა და მისწრაფებებს 
ნაწილობრივ შეესაბამება, სწავლების მეთოდები მოძველებულია და არაფორმალური 
განათლების ელემენტებს ნაკლებად შეიცავს (UNDP 2022).

ანგარიშში განხილულია ის საგანმანათლებლო შესაძლებლობები, რომლებსაც ახალგა-
ზრდებს საერთაშორისო და ადგილობრივი ორგანიზაციები და ადგილობრივი 
სახელმწიფო უწყებები სთავაზობენ.

ევროკავშირი საქართველოს ყველაზე მსხვილი დონორია, რომელიც საქართველოსთვის 
ამბიციური რეფორმების მხარდასაჭერად, ყოველწლიურად, გრანტების სახით, 120 
მილიონ ევროს გასცემს. ეს დახმარება სხვა მიმართულებებს შორის, განათლების 
კომპონენტსაც შეიცავს. დახმარება გაიცემა როგორც მთავრობისთვის პირდაპირი 
ფინანსური დახმარების, ასევე ტექნიკური მხარდაჭერის პროექტებისა და სამოქალაქო 
საზოგადოებისთვის გამოყოფილი გრანტების სახით. 

სარჩევიგარდა ამისა, დახმარების ფარგლებში ქვეყანას შესაძლებლობა ეძლევა, ევროკავშირის 
ისეთ პროგრამებში მიიღოს მონაწილეობა, როგორებიცაა: „ერაზმუს+“, „ჰორიზონტი 
2020“ და „შემოქმედებითი ევროპა“ (ევროკავშირი საქართველოსთვის).

ზოგადად, ევროკავშირი აღმოსავლეთ პარტნიორობის ქვეყნებს, ყოველწლიურად, 340 
მილიონი ევროთი ეხმარება, რომელიც ახალგაზრდებისთვის შესაძლებლობების 
გამრავლებას ხმარდება.  მათგან ერთ-ერთია სტუდენტებისა და აკადემიური სფეროს 
წარმომადგენლების საზღვარგარეთ კვალიფიკაციის ამაღლება. 2015-2017 წლებში 
ევროკავშირმა საქართველოდან 2054 სტუდენტი და აკადემიური პერსონალი მიიღო, 
აქედან 49 სტუდენტს სამაგისტრო საფეხურზე სწავლა სრულად დაუფინანსდა. გარდა 
ამისა, ევროკავშირი სამ მნიშვნელოვან საგანმანათლებლო პროექტს ახორციელებს, 
რომლებიც ახალგაზრდული სექტორის გაძლიერებას ემსახურება. ესენია: E Twinning 
Plus, EaP European School და Vocational Education and Training (VET). eTwinning 
Plus-ის პროექტში ჩართულნი არიან მასწავლებლები აღმოსავლეთ პარტნიორობის 
ქვეყნებიდან. საქართველოდან პროექტში 422 სკოლა მონაწილეობს. აღსანიშნავია 
საგრანტო პროექტებიც, რომლებიც საქართველოში ევროკავშირის ეგიდით ხორციელდე-
ბა და ზრუნავს იმ ახალგაზრდებზე, რომლებსაც სრული საშუალო განათლება არ 
მიუღიათ. EU4Youth სწორედ ამ მიზანს ემსახურება. საქართველო 2018 წლიდან გახდა ამ 
პროგრამის წევრი. აღმოსავლეთ პარტნიორობის ქვეყნებში, ამ მიმართულებით, ყოველ-
წლიურად, ჯამში 20 მილიონი იხარჯება. ლიდერული უნარ-ჩვევების განვითარებისა და 
გაძლიერების კუთხითაც მნიშვნელოვანი პროექტები ხორციელდება. „სამოქალაქო 
საზოგადოების ჩართულობის პროგრამა“ აღმოსავლეთ პარტნიორობის განვითარებადი 
ქვეყნების სამოქალაქო საზოგადოების ლიდერებს ეხმარება პროგრამაში მონაწილეობით 
ლიდერული თვისებების შეძენასა და განვითარებაში.  ახალგაზრდული დიპლომატიის 
გაძლიერების კუთხით აღსანიშნავია პროგრამა „ახალგაზრდა ევროპელი ელჩები“, 
რომლის მიზნებსაც სხვადასხვა საკითხზე პოლიტიკური დიალოგის ხელშეწყობა, 
სამოქალაქო აქტივიზმის გაძლიერების მხარდაჭერა და ახალგაზრდებსა და მათი გაძლი-
ერების საკითხებზე მომუშავე ორგანიზაციებს შორის თანამშრომლობის გაღრმავება 
წარმოადგენს. საქართველოდან „ახალგაზრდა ევროპელი ელჩების“ პროგრამაში, 
ყოველწლიურად, უამრავი ახალგაზრდა მონაწილეობს. პროგრამაში საერთო ჯამში 
აღმოსავლეთ პარტნიორობის ქვეყნების 34 სხვადასხვა ეროვნების წარმომადგენელი და 
900-მდე ელჩია გაერთიანებული (THE EU AND GEORGIA: A PARTNERSHIP FOR YOUTH).

კვლევის შედეგად გამოიკვეთა, რომ ახალგაზრდებს შესაბამის არაფორმალურ 
საგანმანათლებლო სერვისებს, ძირითადად, ევროკავშირის წარმომადგენლობა და მათ 
მიერ დაფინანსებული ადგილობრივი არასამთავრობო/საერთაშორისო ორგანიზაციები 
სთავაზობენ. ხოლო, ადგილობრივი თვითმმართველობები (თელავი, გორი, ჩხოროწყუ) 
მხოლოდ  ისეთ საგანმანათლებლო პროექტებსა და პროგრამებს ახორციელებენ, რომ-
ლებიც საერთაშორისო გაცვლით პროგრამებში ახალგაზრდების ჩართულობას ნაკლებად 
უწყობს ხელს. შესაბამისად, აღნიშნულ მუნიციპალიტეტებში მცხოვრები ახალგაზრდების-
თვის ევროკავშირის საგანმანათლებლო შესაძლებლობების ათვისების მიმართულებით 
მწირი შესაძლებლობებია.

ინტერვიუს რესპონდენტებმა და ფოკუსჯგუფების მონაწილეებმა ევროკავშირის ის 
პროგრამები და პროექტები  დაასახელეს, რომლების მეშვეობითაც მათ სასარგებლო 
უნარ-ჩვევები და გამოცდილება შეიძინეს. ესენია: „ერაზმუს+“, უნარების განვითარების 
ტრენინგები, აღმოსავლეთ პარტნიორობის ევროპული სკოლა, რეფორმებისა და სტრა-
ტეგიების შემუშავების ხელშეწყობა, ახალგაზრდა ევროპელი ელჩები, მოხალისეობრივი 
პროგრამები, სტაჟირებები, ონლაინ პლატფორმა  youthportal.ge, ევროპული სკოლის 
ბანაკი და ა.შ.

საქართველოს ევროპეიზაციას, ევროკავშირის წარმომადგენლობის მხრიდან, განათლე-
ბის და ახალგაზრდობის მიმართულებით, ისეთი მხარდამჭერი აქტივობების განხორციე-
ლება მოჰყვა, როგორებიცაა: 50 მილიონი ევროს ოდენობის გრანტი, რომელიც მოიცავს 
საბიუჯეტო დახმარებას, რაც ქვეყნისთვის საჭირო რეფორმების გატარებაში 
მხარდაჭერას გულისხმობს; ტექნიკური დახმარების პროექტი, რომლის ფარგლებშიც 
მუშაობა უშუალოდ განათლებისა და მეცნიერების სამინისტროსთან, ახალგაზრდობის 
სააგენტოსთან, უნარების სააგენტოსთან, დასაქმების სააგენტოსთან იურიდიულ-ტექნიკუ-
რი დახმარების გაწევის, სტრატეგიების და სხვადასხვა თემატური დოკუმენტების 
შემუშავების მიმართულებით მიმდინარეობს და საგრანტო კომპონენტი, რომელიც 
უშუალოდ ახალგაზრდების, არასამთავრობო ორგანიზაციების მხარდაჭერისკენაა მიმარ-
თული, განსაკუთრებით რეგიონულ დონეზე (ინტერვიუ ევროკავშირის დელეგაციის  
წარმომადგენელთან, 25 ნოემბერი, 2022).

როგორც ევროკავშირის ოფიციალური წარმომადგენლობის თანამშრომელმა აღნიშნა, 
ახალგაზრდების მხარდასაჭერად, ისინი სხვადასხვა პროგრამებს (იხ. დანართი 2) 
აქტიურად ახორციელებენ. ამ პროექტების საერთო მიზანია: სამეწარმეო და საბაზრო 
უნარების განვითარების მეშვეობით სოციალურად დაუცველი იმ ახალგაზრდების 
დასაქმების ხელშეწყობა, რომლებსაც ფორმალური და არაფორმალური განათლება არ 
მიუღიათ და, ამასთან, უმუშევრები არიან (ე.წ. NEETs). „ევროკავშირი ახალგაზრდები-
სთვის“ პროგრამის ფარგლებში, რეგიონულ დონეზე,  ცალკე ტექნიკური დახმარება 
არსებობს. აღნიშნული პროგრამა პოლიტიკის შემუშავების პროცესის მხარდაჭერას, 
კონსულტაციებს, გაცვლით პროგრამებსა და გამოცდილების გაზიარების შესაძლებლო-
ბებს გულისხმობს. 

რაც შეეხება ადგილობრივ თვითმმართველობას, მათი მხრიდან, ევროკავშირის 
საგანმანათლებლო შესაძლებლობების გამოყენების ხელშეწყობის მიმართულებით, 
განხორციელებული აქტივობები მწირია. თუმცა, სამივე მუნიციპალიტეტში, ახალგაზრდე-
ბის უნარების გასაუმჯობესებლად, სხვადასხვა პროექტები/ტრენინგები ტარდება (იხ. 
დანართი 3). რაც, შესაძლოა, ახალგაზრდებს დაეხმაროს, შემდგომში ევროკავშირის 
სიკეთეების შესახებ ინფორმაცია თავად მოიძიონ და გამოიყენონ.  

სარჩევიცენტრალური და ადგილობრივი ხელისუფლების მხრიდან შეთავაზებულ მწირ 
შესაძლებლობებსა და არსებულ გამოწვევებს, საქართველოში ჩატარებული კვლევების 
თანახმად, ისიც ამძაფრებს, რომ ახალგაზრდებს ფიქრობენ, რომ ქვეყანაში გადაწყვეტი-
ლების მიმღებ თანამდებობებზე კომპეტენტური ახალგაზრდების ნაკლებობაა, მაშინ როცა 
მათი გამოწვევები და მოთხოვნილებები, ყველაზე კარგად მათ ასაკთან ახლოს მყოფი 
გადაწყვეტილების მიმღებთა მიერ იქნება აღქმული და გაგებული.

აღნიშნულს ადასტურებს, სსიპ საჯარო სამსახურის ბიუროს 2019 წლის საქმიანობის 
ანგარიში, რომლის მიხედვით საჯარო სამსახურში დასაქმებულთა 50.1% (გარდა შინაგან 
საქმეთა სამინისტროს თანამშრომლებისა), არის 26-40 ასაკობრივ ჯგუფში. თუმცა 
სიტუაცია ოდნავ იცვლება, როდესაც საქმე  პირველ და მეორე დონის თანამდებობებს 
ეხება: ისინი, ვისაც აქვთ გადაწყვეტილების მიღების დისკრეცია, ამ შემთხვევაში, 
დასაქმებულთა მხოლოდ 38,8% არის 26-40 ასაკობრივ ჯგუფში, მაშინ როცა 
დასაქმებულთა საერთო რაოდენობა  56 წლის ასაკს აღემატება. რაც იმას ნიშნავს, რომ 
საჯარო სამსახურში ისეთი კადრების ნაკლებობაა,  რომლებმაც ახალგაზრდების 
გამოწვევები და მოთხოვნილებები, ყველაზე კარგად იციან. 

როგორც ჩანს, ზოგადად, არსებული შესაძლებლობები საკმაოდ მრავალფეროვანია. 
თუმცა, უნდა აღინიშნოს, რომ ეს ძირითადად, საერთაშორისო და ადგილობრივი 
არასამთავრობო ორგანიზაციების მიერ შეთავაზებული და ევროკავშირის ოფიციალური 
წარმომადგენლობისგან გაცემული გრანტების შედეგია, ხოლო სახელმწიფოს ჩართულო-
ბა ამ მიმართულებით, მეტ მუშაობასა და რეფორმებს საჭიროებს. 

1.2 ახალგაზრდების ინფორმირებულობის დონე 
ევროკავშირის საგანმანათლებლო შესაძლებლობების შესახებ

ფოკუსჯგუფების შეხვედრებზე მონაწილეებს შეეძლოთ, დაესახელებინათ ევროკავშირი-
საქართველოს ურთიერთობებთან დაკავშირებული ის საგანმანათლებლო სარგებელი, 
(გაცვლითი პროგრამები), რომელსაც იყენებენ, სმენიათ, ან ოდესმე უსარგებლიათ და 
გაეხსენებინათ ინფორმაციის მიღების წყაროები. გამოვლინდა, რომ ამ მხრივ ინფორმა-
ციის დეფიციტი აშკარაა. ხოლო ისინი, ვისაც მსგავს შესაძლებლობებზე ხელი მიუწვდე-
ბათ, წყაროდ ძირითადად უნივერსიტეტებსა და არასამთავრობო ორგანიზაციებს 
ასახელებენ, რომლებიც გაცვლითი პროგრამების შესახებ ინფორმაციას აქტიურად 
ავრცელებენ. 

„რეგიონებში მეტად არის სამუშაო, რადგან, ცენტრისგან განსხვავებით, იქ ნაკლები 

საგანმანათლებლო ოფისებია“ (25 წლის ახალგაზრდა სამეგრელოდან).

როგორც ზემოთ აღინიშნა, ინფორმაციულ დეფიციტს, ძირითადად, საცხოვრებელი 
ადგილი განაპირობებს: ახალგაზრდებისთვის ნაკლებად ხელმისაწვდომია ინფორმაცია, 
თუ ისინი ცხოვრობენ სოფლად და არა – მუნიციპალურ ცენტრებში. ასევე, ინფორმაციის 
მიწოდების პრობლემაა იმ ახალგაზრდებისთვის, რომლებიც ყოველგვარ ფორმალურ თუ 
არაფორმალურ განათლებას არიან მოკლებულები და ვერც საქმდებიან (ე.წ. NEETs).

კვლევის მონაწილეები მიუთითებენ, რომ გაწევრიანებულები არიან სოციალური 
ქსელების სხვადასხვა ჯგუფებში, საიდანაც გაცვლითი პროგრამების შესახებ ინფორმაცი-
ას იღებენ. არიან ისეთებიც, რომლებსაც ნაცნობ-მეგობრები უზიარებენ გამოცდილებას 
და აკვალიანებენ, მსგავს პროგრამებში როგორ მიიღონ მონაწილეობა.

ევროკავშირის საგანმანათლებლო შესაძლებლობების გამოყენება, მათ შორის, გაცვლით 
პროგრამებში მონაწილეობის ხელშეწყობა, ფოკუსჯგუფების მონაწილეთა აზრით, 
სკოლიდანვე უნდა დაიწყოს. ეს კი რეგიონებში საინფორმაციო კამპანიებითა და ინფორ-
მაციის ხელმისაწვდომობის გაზრდით არის შესაძლებელი. 

„ინფორმაციის ხელმისაწვდომობის გაზრდა: მნიშვნელოვანია, სოფელში, თემში 

ინფორმაცია სხვადასხვა საშუალებით ყველას მივაწოდოთ.  ინფორმაცია სწორად და 

გასაგები ენით უნდა იყოს მიწოდებული და  ასევე, ყველასთვის ხელმისაწვდომი“ (27 

წლის ახალგაზრდა კახეთიდან).

რესპონდენტები მიიჩნევენ, რომ ევროკავშირის მიერ დაფინანსებული საგანმანათლებ-
ლო შესაძლებლობების შესახებ ინფორმაციის გავრცელებაში დიდი როლი უნივერსიტე-
ტებმა უნდა ითამაშონ პრეზენტაციების გამართვის, სტუდენტებთან ინდივიდუალური 
მუშაობისა და სამუშაო შეხვედრების გზით. ნაწილი ასევე ფიქრობს, რომ გაცვლით 
პროექტებში მონაწილეობის გამოცდილების მქონე სტუდენტებმა სხვა, დაინტერესებულ 
სტუდენტებს  საკუთარი გამოცდილება უნდა  გააცნონ და გაუზიარონ. 

გამოიკვეთა, რომ ახალგაზრდებისთვის ინფორმაციის მიწოდება სხვადასხვა 
საინფორმაციო საშუალებებისა და აქტივობების გამოყენებით ყველა დონეზე აუცილებე-
ლია:  სკოლაში, უნივერსიტეტში, თემში, სოფელში და არა მხოლოდ მუნიციპალურ ცენტ-
რებში. ამასთან, მნიშვნელოვანია, ადგილობრივი თვითმმართველობებისა და 
ცენტრალური ხელისუფლების მხრიდან  ევროკავშირის საგანამანათლებლო შესაძლებ-
ლობების შესახებ ინფორმაციის გავრცელების მხარდაჭერის პოლიტიკა გადაიხედოს და 
ხელი შეეწყოს ამ შესაძლებლობათა აქტიურ გამოყენებას.

სარჩევი1.3 ბარიერები, რომლებსაც ახალგაზრდები ევროკავშირის 
საგანმანათლებლო შესაძლებლობების ათვისებისას აწყდებიან

კვლევის ფარგლებში გამოვლენილ ტენდენციებზე დაყრდნობით შეიძლება ითქვას, რომ 
ახალგაზრდების მიერ საგანმანათლებლო სიკეთეებით სარგებლობას გარკვეული 
ბარიერები უშლის ხელს. მიუხედავად იმისა, რომ CRRC-ის 2022 წლის კვლევის 
მიხედვით, საქართველოში ახალგაზრდების ინგლისური ენის ფლობის დონე საკმაოდ 
მაღალია (იხ. დანართი 4), ერთ-ერთ მთავარ დაბრკოლებად მაინც რჩება ინგლისური 
ენის სათანადოდ ფლობა, რაც, ამავდროულად,  ახალგაზრდების თავდაჯერებულობასა 
და სხვა სტუდენტების წარუმატებელი მცდელობების გამო მოტივაციის დაკარგვას 
უკავშირდება. 

ენის ბარიერი არსებობს, როგორც კონკურსში მონაწილეობის  საწყის ეტაპზე, ასევე  
შემდგომ – ევროკავშირის ქვეყნებში ჩასვლის დროს. სტუდენტებს ერთულებათ ევროპულ 
უნივერსიტეტებში ინგლისურად სწავლა, რის გამოც გაცვლით პროგრამებში მონაწილეო-
ბა მათთვის ნაკლებად ეფექტურია. 

ახალგაზრდების ნაწილი ევროკავშირის მიერ საქართველოსთვის გაცემულ სარგებელს 
ვერ იყენებს იმის გამო, რომ ევროკავშირის დაფინანსებული საგანმანათლებლო 
პროგრამები მცირე ყოველთვიურ სტიპენდიას სთავაზობს სტუდენტს, ევროპის ქვეყნებში 
ყოველდღიური ხარჯების უზრუნველყოფა კი მას არ შეუძლია. ფინანსური პრობლემების 
შექმნის რისკის გამო ახალგაზრდები ევროკავშირის საგანმანათლებლო პროგრამებში 
მონაწილეობისგან ზოგჯერ თავს იკავებენ.
 
ფოკუსჯგუფის ფორმატის დისკუსიების ანალიზით ასევე იკვეთება, რომ დომინანტური 
პრობლემაა ნაკლებ ინფორმირებულობა ან ზედაპირული ინფორმაციის მიწოდების 
პრაქტიკა. ახალგაზრდები აცნობიერებენ, რომ დაინტერესის შემთხვევაში დამატებითი 
ინფორმაციის მოძიება თავად შეუძლიათ, თუმცა ამავდროულად ფიქრობენ, რომ 
უნივერსიტეტებს ბევრად დიდი პასუხისმგებლობა აქვთ და ისინი ვალდებულნი არიან, 
ევროკავშირის საგანმანათლებლო პროგრამების შესახებ სტუდენტებისთვის დეტალური 
ინფორმაციის მიწოდებით  იყვნენ შუამავლები ევროპულ უნივერსიტეტებსა და ქართველ 
სტუდენტებს შორის. კვლევამ ასევე აჩვენა, რომ სტუდენტები ინფორმაციას პირადი 
კონტაქტებითაც იღებენ ევროკავშირის საგანმანათლებლო პროგრამებში მონაწილეობის 
გამოცდილების მქონე სხვა სტუდენტებისგან.

გარდა ამისა, ფოკუსჯგუფების მონაწილეები კიდევ ერთ ბარიერად ოჯახებში არსებულ 
ევროსკეპტიკურ დამოკიდებულებებსა და მსგავსი საგანმანათლებლო პროგრამების 
მიმართ ნდობის არსებობის ნაკლებობას ასახელებენ. 

სარჩევირაც, ახალგაზრდებისთვის, ცალსახად, ხელის შემშლელი ფაქტორია. უფროს თაობაში 
მსგავსი დამოკიდებულება, შესაძლოა, დასავლეთთან მიმართებით არსებული 
უარყოფითი შინაარსის სტერეოტიპებით იყოს განპირობებული, რასაც პრორუსული 
ძალების მიერ ევროკავშირის საწინააღმდეგოდ წარმართული  პროპაგანდა აღვივებს. ამ 
მხრივ განსაკუთრებით საგულისხმოა რელიგიური უმცირესობების ოჯახების დამოკიდებუ-
ლება და სტერეოტიპებით განპირობებული შიში, მშობლებს შვილების ევროკავშირის 
საგანმანათლებლო პროგრამებში მონაწილეობა არ სურთ მაშინ, როდესაც ახალგაზრდე-
ბი ოჯახიდან მოტივაციასა და მხარდაჭერას მოელიან.

ამგვარად, ახალგაზრდების მხრიდან ევროკავშირის საგანმანათლებლო შესაძლებლო-
ბების გამოყენების მხრივ შერჩეულ რეგიონებში, ძირითადად,  იდენტური გამოწვევები 
არსებობს: ენის ბარიერი, ინფორმაციის ნაკლებობა, არასაკმარისი ფინანსები და ოჯახის 
ევროსკეპტიკური განწყობები. 

1.4 ახალგაზრდული ხედვა ევროკავშირის საგანმანათლებლო 
შესაძლებლობების ეფექტურად ათვისების შესახებ

ევროკავშირის საგანმანათლებლო შესაძლებლობების ეფექტურად ათვისებასთან დაკავ-
შირებული ბარიერების დასაძლევად სტუდენტები რამდენიმე ეფექტურ გზას სახავენ: 
უპირველესად ყველაზე მნიშვნელოვანი ახალგაზრდების ინფორმირებაა. ეს პროცესი კი, 
სასურველია, სასკოლო ეტაპიდან დაიწყოს. მაგალითად, უფროსკლასელი მოსწავლეე-
ბის „დატრენინგებით“ და ევროკავშირის საგანმანათლებლო პროგრამებზე ინფორმაცი-
ის ხელმისაწვდომობის გაზრდით. რესპონდენტები აგრეთვე მიიჩნევენ, რომ საჭიროა  
საჯარო სკოლის პედაგოგები და უნივერსიტეტების ადმინისტრაციის წარმომადგენლები 
გადამზადდნენ, რადგან ყველაზე მეტად სწორედ მათ შეუძლიათ ახალგაზრდების 
მოტივაციის გაზრდის ხელშეწყობა.

ახალგაზრდები ფიქრობენ, რომ მნიშვნელოვანია, ევროკავშირის დაფინანსებულ 
საგანმანათლებლო პროგრამებში მონაწილეობის გამოცდილების მქონე სტუდენტებმა 
საკუთარი გამოცდილება სხვა სტუდენტებს გაუზიარონ. ამ მიზნით, შესაძლოა, დაიგეგმოს  
სხვადასხვა ღონისძიება, რომლებზეც ევროკავშირის საგანმანათლებლო პროგრამებთან 
მიმართებით არსებული სტერეოტიპები და დეზინფორმაცია კითხვებზე პასუხის გაცემით 
შეიძლება დაიძლიოს. ახალგაზრდებისთვის გადამოწმებული და ობიექტური ინფორმაცი-
ის მიწოდება საჭიროა, რათა ისინი არ შეცდნენ ან არასრული ინფორმაციის ფლობის 
გამო თავი აარიდონ საგანმანათლებლო პროგრამებში მონაწილეობას. 

გარდა ამისა, ფოკუსჯგუფების შეხვედრებით გამოვლინდა, რომ აუცილებელია მშობლებ-
თან/ოჯახის წევრებთან სწორი კომუნიკაცია და ინფორმაციის მიწოდება უშუალოდ 
ახალგაზრდების მხრიდან. რესპონდენტების აზრით, ეს იმ წინააღმდეგობას მნიშვნელოვ-
ნად შეამცირებს, რომელსაც ახალგაზრდები უცხოეთში წასვლამდე ოჯახში აწყდებიან. 

სარჩევითავი 2. ახალგაზრდების მიერ ევროკავშირის ეკონომიკური 
შესაძლებლობების ათვისება 

2.1 არსებული შესაძლებლობების მიმოხილვა 

საქართველოში ევროკავშირიდან შემოსული ეკონომიკური შესაძლებლობების ზრდა, 
მეტწილად 2014 წელს ევროკავშირთან ღრმა და ყოვლისმომცველი თავისუფალი 
სავაჭრო სივრცის შესახებ შეთანხმების (DCFTA) გაფორმებას უკავშირდება. ევროკავში-
რის ბაზარზე არსებულ რეგულაციებსა და საქართველოში წარმოებული პროდუქტის 
ხარისხის ევროპულ სტანდარტებთან შესაბამისობაში მოყვანისათვის, ევროკავშირი 
ეკონომიკური ინიციატივებისა და პროგრამების დაფინანსებას უზრუნველყოფს.

ქვეყანაში ევროკავშირის ეკონომიკური სარგებლის მეწარმეებამდე, კერძო და არასამთა-
ვრობო ორგანიზაციებამდე და საჯარო სექტორამდე მიტანა, როგორც პირდაპირი, ასევე 
– სახელმწიფო სტრუქტურების გავლით ხდება. ერთ-ერთია გაეროს სურსათისა და 
სოფლის მეურნეობის ორგანიზაცია (FAO), რომელსაც ევროკავშირის მიერ დაფინანსებუ-
ლი ორი მიმდინარე პროექტი აქვს: ევროპის სამეზობლო პროგრამა (ENPARD) (FAO-ს 
გრანტების ანალიტიკოსის ინფორმაციით FAO-ს თანამონაწილეობა ENPARD-ის მესამე 
ფაზაში  11,150,000.00 ლარია) და ევროკავშირის ინოვაციური პროექტი „კერძო 
სექტორის კონკურენტუნარიანობისთვის საქართველოში“. ENPARD-ის მიზანია სოფლის 
მეურნეობის განვითარება გრანტების, ექსტენციის და პოლიტიკის ხელშეწყობის გზით. 
ხოლო ევროკავშირის ინოვაციური პროექტი „კერძო სექტორის კონკურენტუნარიანობის-
თვის საქართველოში“ ხელს უწყობს კერძო სექტორის განვითარებას, როგორც პოლიტი-
კის, ასევე პირდაპირი ხელშეწყობისა (აგრობაზრებით) და კლასტერების მიმართულებით.

აღსანიშნავია ადგილობრივი სამუშაო ჯგუფების (LAG) ეფექტური საქმიანობა, 
ევროკავშირის მიერ დაფინანსებული ეკონომიკური ინიციატივების განხორციელების 
მიზნით, ქვეყნის სხვადასხვა რეგიონში. კახეთში, კერძოდ, ლაგოდეხში მომუშავე 
ადგილობრივი სამუშაო ჯგუფის მიერ, ევროკავშირის დაფინანსებით, ხორციელდება 
ეკონომიკური პროექტები, როგორც აგრარული, ასევე – ტურიზმის მიმართულებით. 
ლაგოდეხის ადგილობრივ სამუშაო ჯგუფის 2019-2023 წლების სტრატეგიული განვითა-
რების გეგმაში  ძირითად პრიორიტეტს ახალგაზრდები წარმოადგენენ (გიორგი ბოკერია, 
ინტერვიუ ავტორთან, 28 ნოემბერი, 2022). სამუშაო ჯგუფის მიერ კახეთში დასაქმებისა 
და კარიერული განვითარების ცენტრები და კლუბები შეიქმნა, სადაც ახალგაზრდები 
გადამზადდებიან. ENPARD-ის პროგრამა დაეხმარა ბიზნესს, რის საფუძველზეც, 
მომსახურების სფეროში  ადგილობრივი ახალგაზრდები დასაქმდნენ. ერთ-ერთ ახალ-
გაზრდას ბიზნესიდეა დაუფინანსდა: მან სოფელ მაწიმში (ლაგოდეხის მუნიციპალიტეტი) 
შატო ააშენა.

„ბოლო პერიოდში ახალგაზრდების ჩართულობა ეკონომიკურ პროექტებში გაზრდილია. 

ყველაზე მეტი პროექტი ლაგოდეხიდან მიდის. ეს იმის შედეგია, რომ LAG -მა ბოლო 5-6 

წელი იმუშავა თემებზე, რომლებიც ეხება გრანტებს, პროექტებს და ამის შედეგად 

მოსახლეობაშიც ინფორმირებულობის დონე გაიზარდა“ (LAG-ის დირექტორი, ლაგოდე-

ხი, 28 ნოემბერი, 2022).

ევროკავშირის ეკონომიკური მიმართულების პროექტია სოფლის მეურნეობის განვითა-
რების სააგენტოს საკონსულტაციო ცენტრები. საკონსულტაციო ცენტრების მთავარი 
მიმართულება სოფლის მეურნეობა და მასთან დაკავშირებული ტექნოლოგიებია. ისინი 
პერიოდულად მართავენ საგანმანათლებლო/საინფორმაციო შეხვედრებს ფერმერებთან, 
სოფლის მეურნეობასა და მექანიზაციაში არსებულ ახალი სტანდარტების და  საგრანტო 
პროექტების შესახებ. უნდა აღინიშნოს, რომ საკონსულტაციო ცენტრების მუშაობის 
სპეციფიკიდან და ბენეფიციარებიდან გამომდინარე, მათი ძირითადი სამიზნე აუდიტორია 
საშუალო ასაკის ფერმერები არიან, რადგან ახალგაზრდები ეკონომიკურ პროექტებში 
ნაკლებად მონაწილეობენ.  თუმცა ახალგაზრდა ექსტენციონისტების გადამზადებას  დიდი 
რესურსი ეთმობა. 10 წელია, ევროკავშირი ამ მიმართულებით დიდ თანხებს ხარჯავს.  
ხდება ძველი თანამშრომლების ახალგაზრდა თანამშრომლებით ჩანაცვლება. საკონსულ-
ტაციო ცენტრებში 6-თვიან სტაჟირებას გადიან  ახალგაზრდები, ეცნობიან სამუშაოს 
სპეციფიკას, მიჰყავთ სადემონსტრაციო ნაკვეთებზე და შემდეგ სოფლის მეურნეობის 
განვითარების სააგენტოს საკონსულტაციო ცენტრებში ასაქმებენ.

ევროკავშირის ეკონომიკურ ინიციატივებში აღსანიშნავია კერძო სექტორის აქტიურობა. 
კახეთსა და შიდა ქართლში სასოფლო-სამეურნეო კოოპერატივისა და სასტუმროს 
მფლობელებმა ინტერვიუებში აღნიშნეს, რომ ევროკავშირის პროექტები მათ  ბიზნესის 
განვითარებაში დაეხმარათ; თუმცა, შეხვდათ როგორც ინფორმაციული, ასევე – 
ფინანსური სირთულეები. ევროკავშირის მიერ მოთხოვნილი კრიტერიუმების გათვალის-
წინებით  საგრანტო განაცხადის შევსება მათთვის  მარტივი არ აღმოჩნდა.

კერძო სექტორის წარმომადგენლების აზრით, ახალგაზრდები ეკონომიკურ ბაზარზე 
შესვლასთან დაკავშირებით მზაობას გამოთქვამენ. თუმცა, იმ მაღალი სტანდარტების 
დაკმაყოფილება, რომლებსაც ევროპული ბაზარი აწესებს, რთულია, რაც მათი მხრიდან  
ხშირად ბარიერად აღიქმება. ახალგაზრდებს  განათლება და ინგლისური ენის ცოდნის 
დონე საკომუნიკაციო არხების გამოყენებას, ისევე როგორც უცხოურ ბაზარზე 
ბიზნეს-კავშირების  დამყარებას უადვილებს.



ფოტო: ევროპის პარლამენტი

2.2 ახალგაზრდების ინფორმირებულობის დონე ევროკავშირ-
ის ეკონომიკური შესაძლებლობების შესახებ

ახალგაზრდების ინფორმირებულობის დონე ევროკავშირის ეკონომიკურ შესაძლებლო-
ბებთან დაკავშირებით სამივე რეგიონში: კახეთში, სამეგრელოსა და შიდა ქართლში – 
მეტ-ნაკლებად თანაბარი და ბევრი ასპექტით მსგავსია.  ახალგაზრდებს სმენიათ 
წარმატებული ფერმერების, კერძოდ, ევროკავშირის დაფინანსებით ჰექტრობით გაშენე-
ბული ვაშლის, თხილის ბაღებისა და მცირე საწარმოებისა თუ სასოფლო-სამეურნეო 
კოოპერატივების შესახებ. ზოგიერთი მათგანი  ინფორმირებულია ENPARD-ის პროგრა-
მების, ქალების გაძლიერებისა და სოციალურად დაუცველ მრავალშვილიან ოჯახებზე 
ორიენტირებული ეკონომიკური პროგრამების შესახებაც.  

„ლაგოდეხში განხორციელდა ენპარდის პროგრამა - უნარები წარმატებისთვის, რომელ-

იც მოიცავს ეკონომიკურ კომპონენტს და ხდება ახალგაზრდების გადამზადება დასაქმე-

ბის ხელშეწყობის მიზნით.“ (32 წლის მონაწილე კახეთიდან). 

მათ აქვთ გარკვეული ინფორმაცია მეწარმეებისათვის დაბალპროცენტიანი სესხების 
შესახებაც, რომლითაც  ახლობლებს უსარგებლიათ. ასევე ინფორმირებული არიან ახალ-
გაზრდებზე ორიენტირებული ევროკავშირის პროექტების შესახებ. 

ევროკავშირის ბაზრის უპირატესობებად ახალგაზრდები მის სტაბილურობას, მაღალ 
მსყიდველუნარიანობასა  და ადგილობრივი წარმოების განვითარების პერსპექტივას 
ასახელებენ. 

რაც შეეხება ნაკლოვან მხარეებს, ისინი მიიჩნევენ, რომ მთელი რიგი რეგულაციები   
პროდუქციის ხარისხსა და ფასთან დაკავშირებით საკმაოდ მკაცრია. ახალგაზრდების 
აზრით, ევროპულ სტანდარტებზე მორგება პროდუქციის წარმოებისას საკმაოდ რთულია, 
რადგან სერტიფიცირების შესაძლებლობა შეზღუდულია, შემნახველი მეურნეობების 
რაოდენობა მწირია და შესაბამისი დანადგარები, რომლებიც ევროპული სტანდარტების 
დასაცავად აუცილებელია, არ არსებობს. აღსანიშნავია ისიც, რომ ევროკავშირის 
კანონმდებლობასთან ჰარმონიზაციაც ერთ-ერთ პრობლემას წარმოადგენს. 

რესპონდენტების აზრით, ქართველი მეწარმეები ევროკავშირის ბაზარს ნაკლებად 
ხელმისაწვდომად მიიჩნევენ.  ქართული პროდუქცია წლების განმავლობაში რუსეთში 
გადიოდა, აქედან გამომდინარე, ადამიანებს ევროკავშირის სტანდარტების დაკმაყოფი-
ლება  და ევროკავშირის ბაზართან თანამშრომლობა უჭირთ. ასევე,  ევროპული ბაზრის 
ტერიტორიული სიშორე ხარჯებთანაა დაკავშირებული და პრობლემას წარმოადგენს. 

სარჩევიფოკუსჯგუფის მონაწილეების თქმით, ინფორმირებულობის დონე დაბალია და  
ევროკავშირის ეკონომიკური სარგებლის შესახებ ინფორმაცია სამიზნე აუდიტორიამდე 
დროულად და სწორად ვერ აღწევს. ამის მიზეზად სახელმწიფო ორგანოებისა და 
ევროკავშირის წარმომადგენლობის მიერ ინფორმაციის არასაკმარისად გავრცელება 
სახელდება, რაც შეიძლება მიჩნეულ იქნეს ბარიერად, რომელიც ხელს უშლის ახალგაზ-
რდებს არსებული შესაძლებლობების ათვისებაში.

ახალგაზრდების დიდ  ნაწილს არ სმენია სოფლის მეურნეობის განვითარების სააგენტოს 
საკონსულტაციო ცენტრების შესახებ. დანარჩენები კი მიიჩნევენ, რომ საინფორმაციო 
ცენტრებს ევროკავშირის ეკონომიკური პროგრამების შესახებ დეტალური ინფორმაცია 
არ აქვთ და, შესაბამისად, ის  მოსახლეობისთვის ნაკლებად ხელმისაწვდომია. ასევე, 
მაკონტროლებელი მექანიზმიც არ გააჩნიათ. ამიტომ ახალგაზრდების აზრით, საკონსულ-
ტაციო ცენტრები  დაკისრებულ ფუნქციას სრულფასოვნად ვერ ასრულებენ.

რაც შეეხება ენობრივ ბარიერს, ახალგაზრდების ნაწილი მიიჩნევს, რომ ენობრივი 
ბარიერის დაძლევა  სახელმწიფოს ძალისხმევით შესაძლებელია. სახელმწიფო ორგანო-
ებს უნდა ჰქონდეთ საკომუნიკაციო არხები, რომ  ფერმერებს ევროკავშირის ბაზარზე 
პროდუქციის ექსპორტში დაეხმარონ. ნაწილი კი ფიქრობს, რომ ფერმერებმა, მთავარია, 
ხარისხიანი პროდუქტი აწარმოონ და ის სტანდარტები დააკმაყოფილონ, რომლებიც 
ევროკავშირს  DCFTA-ს ფარგლებში აქვს წარმოდგენილი. 

2.3 ბარიერები, რომლებსაც ახალგაზრდები ევროკავშირის 
ეკონომიკური შესაძლებლობების ათვისებისას აწყდებიან

საქართველოს მოსახლეობას აწუხებს: უმუშევრობა, დაბალი ხელფასები და ინფლაცია. 
ამიტომაც ყოველ მეხუთე მოქალაქეს საზღვარგარეთ წასვლის სურვილი აქვს.  ყოველი 
მე-2 მოქალაქის აზრით, საქართველოს ეკონომიკა ცუდ მდგომარეობაშია და, გამოკით-
ხულთა 51%-ს აზრით, ამ პრობლემის აღმოფხვრა, მთავრობას არ შეუძლია. უმუშევრობის 
და  დაბალი ხელფასების გამო  საქართველოს მოსახლეობის ნაწილი თავს დაუცველად 
გრძნობს. დაუცველობის განცდის მიზეზებად 39%-მა  სიღარიბე, 35%-მა ინფლაცია, 
34%-მა უმუშევრობა დაასახელა (NDI, 2023). ევროკავშირის ეკონომიკური შესაძლებ-
ლობების ათვისების პროცესში ახალგაზრდების როლი დიდია.  შესაბამისად, მათ შეუძ-
ლიათ ქვეყნის ეკონომიკურ განვითარებაში წვლილი შეიტანონ,  რისთვისაც მნიშვნელო-
ვანია ახალგაზრდებს ევროკავშირის ეკონომიკური შესაძლებლობების შესახებ  ინფორ-
მაცია ჰქონდეთ. 

კახეთში, შიდა ქართლსა და სამეგრელოში მცხოვრებ ახალგაზრდებთან ჩატარებულ 
ფოკუსჯგუფებში, რესპონდენტების  ნაწილმა ევროკავშირის  ეკონომიკურ პროგრამებში 
ჩართვასთან დაკავშირებით სურვილისა და მოტივაციის უქონლობაზე გაამახვილა 
ყურადღება. აღნიშნულის მიზეზად კი, ქვეყნისთვის, სოფლის მეურნეობის განვითარების 
ნაკლებად პრიორიტეტულ მიმართულებად   განსაზღვრა სახელდება. ასევე, ერთ-ერთი 
რესპონდენტის აზრით, საქართველოში ტურიზმსა და მომსახურების სფეროს  ექცევა  
ყურადღება. შესაბამისად, ახალგაზრდები ფიქრობენ, რომ სოფლის მეურნეობიდან 
სარგებელს ვერ მიიღებენ, რაც შემდგომში მათი მხრიდან მოტივაციის ნაკლებობაში 
გამოიხატება. 

ერთ-ერთმა მონაწილემ სამეგრელოდან ყურადღება გაამახვილა ეკონომიკურ 
სარგებელზე, რომელიც ევროკავშირის ეკონომიკურ პროგრამებში ჩართულობას მოაქვს. 
რესპონდენტთა ნაწილის აზრით, ევროკავშირის ეკონომიკურ პროგრამებში ახალგაზრ-
დების ნაკლებ ჩართულობას შესაბამისი კომპეტენციების ნაკლებობა განაპირობებს. 

ამრიგად, კვლევაში მონაწილე ახალგაზრდებთან ჩატარებული ფოკუსჯგუფების შედეგად  
დამაბრკოლებელი ფაქტორები გამოიკვეთა, რომლებიც მათ ევროკავშირის ეკონომიკუ-
რი შესაძლებლობების ათვისებაში  უშლის ხელს. ესენია: ენის ბარიერი, კომპეტენციის, 
სურვილის და მოტივაციის უქონლობა. ამავდროულად, რაც მთავარია, საქართველოს 
ევროკავშირში გაწევრიანების მომხრეთა რიცხვი იზრდება. წინა წელთან შედარებით 
მაჩვენებელი 6%-ით გაიზარდა (NDI, 2023).

2.4 ახალგაზრდული ხედვა ევროკავშირის ეკონომიკური 
შესაძლებლობების ეფექტურად ათვისების შესახებ

ევროკავშირის ეკონომიკური შესაძლებლობების ეფექტურად ათვისება ქვეყნისთვის 
ერთ-ერთ უმნიშვნელოვანეს გამოწვევას წარმოადგენს. ფოკუსჯგუფებში ახალგაზრდებმა 
იმ ხედვებზე ისაუბრეს, რომლებიც, მათი აზრით, ქართველ მეწარმეებს გაუზრდის შანსებს, 
რომ ევროკავშირის ეკონომიკური სიკეთეები მაქსიმალურად აითვისონ. მიუხედავად 
იმისა, რომ ჩატარებულ ფოკუსჯგუფებში მონაწილე ახალგაზრდები სხვადასხვა რაიონე-
ბსა და პირობებში ცხოვრობენ, მათი ხედვა მეტწილად ემთხვევა ერთმანეთს. 
ახალგაზრდები ამბობენ, რომ, პირველ რიგში, საჭიროა ევროკავშირის ეკონომიკური 
შესაძლებლობების შესახებ ინფორმირებულობის დონე გაიზარდოს. ეს კი გულისხმობს:

საინფორმაციო ცენტრების რეალურ, შედეგზე ორიენტირებულ მუშაობას, რათა დაინტე-
რესებული პირების  ინფორმირება ეფექტურად მოხდეს;
სატელევიზიო სივრცეში, სხვა სახელმწიფო პროგრამების მსგავსად, ევროკავშირის 
თემატიკაზე სარეკლამო რგოლების მუდმივად ჩვენებას. ვინაიდან, რაიონებში მეწარმეთა 
დიდი ნაწილი ინტერნეტის აქტიური მომხმარებელი არ არის  და ინფორმაციის მისაღე-
ბად, ძირითადად, ტელევიზიას იყენებს; 
დეტალურ ინფორმაციაზე ხელმისაწვდომობას, რომელიც კომპლექსურად უნდა მიეწოდე-
ბოდეს საზოგადოებას, როგორც ადგილობრივი თვითმმართველობისგან და ტელევიზიე-
ბისგან, აგრეთვე ევროკავშირის ეკონომიკური პროექტების წარმომადგენლებისგან.

კვლევაში მონაწილე ახალგაზრდების თქმით, ადგილობრივ თვითმმართველობებს 
ევროკავშირის ეკონომიკურ საგრანტო პროექტებთან დაკავშირებით ინფორმაცია არ 
აქვთ. ეს მეწარმეებისთვის და ადგილობრივი ახალგაზრდებისთვის ინფორმაციულ 
ვაკუუმს ზრდის. 

სარჩევიინფორმირებასთან ერთად, საჭიროა ეკონომიკური საქმიანობისა და წარმოებისთვის 
განკუთვნილი თეორიული და პრაქტიკული ცოდნა. ევროკავშირის ეკონომიკური შესაძ-
ლებლობების ეფექტური ათვისებისთვის უშუალოდ წარმოების პროცესთან, ევროკავში-
რის ბაზრის მოთხოვნებთან და პროგრამებში მონაწილეობასთან დაკავშირებით ადგილ-
ობრივი მეწარმეების გადამზადება გარდაუვალი პროცესია.

ფოკუსჯგუფის მონაწილე ახალგაზრდების გამოთქმულ მოსაზრებებს  ახალგაზრდული 
სააგენტოს მიერ ჩატარებულ კვლევაში გამოთქმული მოსაზრებები ამყარებს, რომ 
ადგილობრივ დონეზე ხელისუფლებას საკმარისი სახსრები არ აქვს გამოყოფილი, რაც 
ახალგაზრდულ ორგანიზაციებს და ინიციატივებს  პრობლემას უქმნის, აქტიურად 
ჩაერთონ სხვადასხვა აქტივობებსა და პროგრამებში, ეს კი, თავის მხრივ, ახალგაზრდუ-
ლი პოლიტიკის რეალურ განხორციელებას უშლის ხელს (NCYOG, 2021). 
 
ადგილობრივი მეწარმეებისთვის შედეგზე ორიენტირებული სწავლება ევროკავშირის 
ეკონომიკურ საქმიანობაში ჩართვას ბევრად ხელშესახებს და რეალურს გახდის, თუმცა 
სწავლებაზე საუბრის დროს, ფოკუსჯგუფის მონაწილეები ხაზს უსვამენ, რომ მხოლოდ 
ზედაპირული, მცირე საინფორმაციო ხასიათის ტრენინგები შედეგზე ორიენტირებული არ 
არის და ეკონომიკური საქმიანობით დაინტერესებულ ადგილობრივებს ჩართულობის 
სურვილს უკარგავს. 

დასკვნა და რეკომენდაციები

დასკვნა

როგორც აღინიშნა, ევროინტეგრაციის პროცესების კვალდაკვალ ახალგაზრდებისთვის 
სულ უფრო მეტი შესაძლებლობების ფანჯარა იხსნება. კვლევამ ცხადყო, რომ განათლე-
ბისა და ეკონომიკის კუთხით არსებული შესაძლებლობები მრავალფეროვანია და 
ევროკავშირის ოფიციალური წარმომადგენლობა არაერთ მხარდამჭერ აქტივობას ახორ-
ციელებს. თუმცა, ევროკავშირის მიერ უზრუნველყოფილი ფართო შესაძლებლობების 
მიუხედავად, არსებული პროექტებისა და გრანტების შესახებ ახალგაზრდების ინფორმი-
რებულობის დონე დაბალია. ამ მხრივ, განსაკუთრებით პრობლემურად  სახელმწიფოს 
ჩართულობა გამოიკვეთა, რამაც  ცენტრალური და ადგილობრივი თვითმმართველობე-
ბის მხრიდან ევროკავშირის საგანმანათლებლო და ეკონომიკური შესაძლებლობების 
გამოყენებასთან დაკავშირებით არსებული მიდგომის შეცვლის  და ამ მიმართულებით 
პროაქტიული პოლიტიკის გატარების საჭიროება წარმოაჩინა.

კვლევის ფარგლებში გამოიკვეთა, რომ ინგლისური ენის შესწავლისკენ მიმართული 
არაერთი ძალისხმევის და აშკარა პოზიტიური მაჩვენებლების მიუხედავად, ახალგაზრდე-
ბში, ინგლისური ენის მაღალ დონეზე ფლობა გამოწვევად რჩება, რაც მათთვის 
ევროკავშირის მიერ უზრუნველყოფილ საგანმანათლებლო და ეკონომიკურ პროექტებში 
მონაწილეობის თვალსაზრისით ბარიერებს ქმნის.

კვლევამ ასევე ცხადყო, რომ სტუდენტების მხრიდან ევროკავშირის საგანმანათლებლო 
პროგრამების გამოყენებას, ზოგიერთ შემთხვევაში, ხელს უშლის ოჯახების ევროსკეპტი-
კური განწყობები და საგანმანათლებლო პროექტების დაფინანსება, რომელიც, მათი 
აზრით, სრულფასოვანი ცხოვრებისთვის საკმარისი არ არის. 

ევროინტეგრაციის მიმართულებით განსახორციელებელი ქმედებების წარმატება დიდწი-
ლად დაკავშირებულია საზოგადოების, განსაკუთრებით კი, ახალგაზრდების კეთილგან-
წყობასა და მათი მხრიდან ამ პროცესებში ჩართულობაზე. ახალგაზრდობა ქვეყნის ის 
განსაკუთრებული რესურსია, რომელიც  საქართველოს ევროინტეგრაციის პროცესში 
ერთ-ერთ გადამწყვეტ როლს შეასრულებს  და  გარდამტეხი ცვლილებების კატალიზატო-
რად იქცევა. შესაბამისად, ამ ფაქტორების გაანალიზების შედეგად, სხვადასხვა 
აქტორების მხრიდან შესაძლებელია ისეთი ქმედითი ნაბიჯების გადადგმა, რომლებიც 
არსებული გამოწვევების დაძლევასა და ევროკავშირის საგანმანათლებლო და 
ეკონომიკურ  პროგრამებში ახალგაზრდების მეტად მონაწილეობას შეუწყობს ხელს.  
აქედან გამომდინარე, გამოწვევათა დაძლევის მიზნით კვლევის ავტორებმა შეიმუშავეს  
რეკომენდაციები სხვადასხვა პასუხისმგებელი პირისათვის.

რეკომენდაციები 

    საქართველოს მთავრობისთვის

O ეფექტური სარეკლამო კამპანიის დაგეგმვა: ხელი შეუწყოს ეფექტური სარეკლამო 
კამპანიების დაგეგმვას და მოსახლეობისთვის ევროკავშირის ეკონომიკური და 
საგანმანათლებლო პროგრამების შესახებ ინფორმაციის გავრცელებას;

O ტრენინგები: რეგიონებში, ევროკავშირის წარმომადგენლებთან ერთად, უზრუნველყოს 
კადრების კვალიფიკაციის ამაღლებისთვის საჭირო ტრენინგების დაფინანსება და 
საზღვარგარეთ სტაჟირებების ხელშეწყობა;

O  ინგლისური ენის შესწავლა: ეკონომიკური პროგრამის ბენეფიციარებისთვის, ინგლი-
სური ენის შესწავლის მიზნით, უზრუნველყოს ფინანსური მხარდაჭერა.

    ადგილობრივი თვითმმართველობის ორგანოებისთვის

O   ახალგაზრდული სივრცეების მოწყობა/განვითარება: უზრუნველყოს სივრცეების შექმნა, 
რომელიც ახალგაზრდების მიერ ევროკავშირის დაფინანსებული შესაძლებლობების 
ათვისებას  შეუწყობს ხელს;

სარჩევიO ინფორმაციის ხელმისაწვდომობის გაზრდა კომუნიკაციის სწორი არხების, შესაბამისი 
ლექსიკის, მიდგომისა და პლატფორმის გამოყენებით: სოციალურ ქსელებში მუნიციპა-
ლიტეტის გვერდზე ინფორმაციის განთავსება, ადგილობრივი თვითმმართველობის 
წარმომადგენლების მეტი უშუალო კომუნიკაცია ახალგაზრდებთან;

O  უცხო ენის (ინგლისურის) ცოდნის ასამაღლებელი კურსების განხორციელების ხელშე-
წყობა/დაფინანსება: ახალგაზრდებისთვის, ინგლისური ენის ცოდნის გაუმჯობესების 
მიზნით, აქტივობების დაგეგმვა და განხორციელება;

O  სამოქალაქო საზოგადოების ორგანიზაციებსა და კერძო სექტორთან თანამშრომლო-
ბის გაღრმავება: შეიმუშაოს ხარისხიანი სერვისები მესამე სექტორთან თანამშრომლობით;

O დასაქმება: გაცვლითი პროგრამის მონაწილე წარმატებული ახალგაზრდებისათვის 
სამუშაო ადგილების შეთავაზება ადგილობრივ დონეზე,  რაც გაზრდის ახალგაზრდების 
ინტერესს გაცვლითი პროგრამების მიმართ;

O  გაცვლით პროგრამებში მონაწილეობის ხელშეწყობა: გაცვლით პროგრამებში მონაწი-
ლეობის უზრუნველსაყოფად დამატებითი ფინანსების გამოყოფა, განსაკუთრებით, – 
მოწყვლადი ჯგუფებისთვის;

O  ფორუმების მოწყობა: ორგანიზება გაუწიოს ღია ფორუმებს, რომლებზეც სახელმწიფო 
უწყებები, ადგილობრივი და საერთაშორისო ორგანიზაციები მონაწილე ახალგაზრდებს 
მიაწვდიან დეტალურ ინფორმაციას მათ მიერ განხორციელებულ საგანმანათლებლო და 
ეკონომიკურ პროექტებზე.

    სამოქალაქო საზოგადოების ორგანიზაციებისთვის

O  საინფორმაციო კამპანიების დაგეგმვა: სხვადასხვა სწორი საკომუნიკაციო არხის საშუა-
ლებით აქტიური ურთიერთობა ახალგაზრდებთან ევროკავშირის სიკეთეების თაობაზე;

O თემატური შეხვედრების მოწყობა: ევროინტეგრაციის პროცესში ჩართული ყველა 
დაინტერესებული მხარის მონაწილეობის უზრუნველყოფა და ახალგაზრდებთან 
შეხვედრების გამართვა;

O  ადვოკატირება: ახალგაზრდების მწვავე პრობლემების აქტუალიზება და მათი საჭირო-
ებების შესაბამისად ქმედითი ნაბიჯების გადადგმა;

O  ცნობიერების ამაღლების კამპანიები ევროსკეპტიციზმის წინააღმდეგ: საზოგადოებაში 
გაბატონებულ მცდარ სტერეოტიპებთან ბრძოლა შესაბამისი ინიციატივების 
განხორციელების გზით.



ფოტო: ევროკავშირის წარმომადგენლობა საქართველოში 

დანართი 1: კვლევის ფარგლებში ჩატარებული ფოკუსჯგუფების დისკუსიების ჩამონა-
თვალი

დანართი 2: ევროკავშირის წარმომადგენლობის პროგრამები / უნარების განვითარების 
მხარდაჭერა და შრომის ბაზრის საჭიროებებთან შესაბამისობა

კახეთი

შიდა ქართლი

სამეგრელო

3

3

3

18-24; 25-29; 30-34

18-24; 25-29; 30-34

18-24; 25-29; 30-34

თელავი

გორი

ზუგდიდი

ქალაქირეგიონი ასაკობრივი ჯგუფი ფოკუსჯგუფების
რაოდენობა

სარჩევიდანართი 3: მუნიციპალიტეტებში განხორციელებული აქტივობები

კახეთი

მუნიციპალიტეტში სხვადასხვა 
საგანმანათლებლო პროექტები და 
აქტივობები ხორციელდება, თუმცა 
დღესდღეობით ახალგაზრდების მიერ 
ევროკავშირის საგანმანათლებლო 
შესაძლებლობების ათვისების 
ხელშეწყობის მიმართულებით 
დაგეგმილი არაფერია.

თელავის 
მერიის 
წარმომადგენე
ლთან 
ინტერვიუთელავი

შიდა ქართლი

საერთაშორისო ორგანიზაციებთან 
ტრენინგების, სკოლების/ბანაკების 
ჩატარების მიმართულებით 
თანამშრომლობა, მათ შორის:  
პროგრამაში „ერაზმუს +“ 
ახალგაზრდების მონაწილეობა; უცხო 
ენის (ინგლისური) სწავლების 
დაფინანსება,  ნატოსა და 
ევროკავშირის შესახებ საინფორმაციო 
ცენტრის მიერ ორგანიზებულ 
სემინარებში მონაწილეობა.

გორის მერიის 
წარმომადგენე
ლთან 
ინტერვიუ

გორი

სამეგრელო

მერია საერთაშორისო 
ორგანიზაციებთან აქტიურად 
თანამშრომლობს. მაგალითად, 
ერთ-ერთ ასეთი ორგანიზაციაა 
„მშვიდობისა და განვითარების 
აკადემია“, რომელმაც ევროკავშირის 
ფინანსური მხარდაჭერითა და 
მუნიციპალიტეტთან თანამშრომლობით 
4 წლიანი პროექტი განახორციელა. 
პროექტის ფარგლებში მუნიციპალიტეტის 
მკვიდრი ახალგაზრდები გაცვლითი 
პროგრამით იტალიაში, ავსტრიასა და 
ესპანეთში იმყოფებოდნენ. წელიწადში 
არანაკლებ სამჯერ ტარდება საჯარო 
ლექციები ევროატლანტიკურ სივრცეში 
ინტეგრაციის შესახებ, ასევე უკვე 
არსებულ და პოტენციურ შესაძლებლობებზე  
ინფორმაციის გავრცელების მიზნით.

ჩხოროწყუს 
მერიის 
წარმომადგენე
ლთან 
ინტერვიუ

ჩხოროწყუ

ქალაქირეგიონი მერიის მიერ 
განხორციელებული 

აქტივობები

წყარო

დანართი 4: ინგლისური ენის ცოდნის დონე / საზოგადოების 
განწყობა საქართველოში, CRRC საქართველო

ინგლისური ენის ცოდნა ყველაზე მაღალი  თბილისში, დიდ
ქალაქებსა და ახალგაზრდებშია

ამ ბარათის მეშვეობით გთხოვთ, მითხათ, როგორია თქვენი ცოდნის დონე ინგლისურში? 
(q48_2X დასახლების, ასაკის, სქესისა და პარტიული მხარდაჭერის მიხედვით)

მაღალი           საშუალო           დაწყებითი           არ მაქვს საწყისი ცოდნა           არ ვიცი

ეროვნული

თბილისი
დიდი ქალაქები

პატარა ქალაქები
სოფელი

უმცირესობების დასახლებები

18-34
35-54

55+

კაცი
ქალი

ქარ. ოცნების მხარდამჭერები (27%)
ოპოზიციის მხარდამჭერები (24%)

არ დაასახელეს პარტია (50%)

9                 17                     16                                                    55                                      2

23                               26                            14                                  35                        2

8                    23                                25                                                 44

6               17                 13                                                            61                                      3

2       11                16                                                             68                                                 2

2  4       10                                                                              77                                             7

24                                       31                                  21                             22              2

4            17                      16                                                            61                                      2

1   5         10                                                                        80                                                   3

9                 17                   15                                                        57                                     3

 10                 18                     17                                                    54                                     2

6                 19                     15                                                       56                                     3

13                     19                   13                                               53                                     3

10                 16                    17                                                      56                                   2

